




Da avaricia, a luxuria e a morte
Venres 23 de novembro, 21 horas

Compañía: Teatro do Noroeste
Xénero: teatro contemporáneo
Autoría: Ramón María del Valle Inclán
Dirección e deseño de iluminación: Eduardo Alonso
Tradución: Manuel Guede
Escenografía e vestiario: Antonio F. Simón
Deseño de son e música: Bernardo Martínez
Coreografía: Julia Méndez
Produción: Eva Alonso
Elenco artístico: Luma Gómez, Manuela Varela, 
Fernando Tato, Inma Antonio, Miguel Pernas, 
Bernardo Martínez, Xan Casas e Felisa Segade.

Duración PrezoAdulto



TEATRO

En Ligazón a avaricia é un colar que enxoia o espertar 
do desexo erótico máis primario e animal, pero sobre 
todo é un inmenso e brutal berro de reafirmación da 
propiedade da muller sobre o seu propio corpo. 
A confabulación da Raposa e a Venteira non será 
quen de afogar a ansia de emancipación dunha Moza 
cos seus obxectivos perfectamente trazados. A noite, 
a lúa, os cans, delinean un pacto de sangue que 
conducirá á morte, máis tamén á liberdade. 
 
“A moza, cun aceno cruel que lle crispa os labios 
e lle afía os ollos, dá en se chantar as tesoiras na súa 
man, e entrementres, oprime a boca do mozo coa 
palma ensanguentada”.

En A rosa de papel asistimos á agonía dunha traviata 
desesperada polo seu mal casar e contrariada 
porque a billetaxe dos seus aforros será malgastada 
por un mal home borrachón e anarquista. Cando 
o condenado regresa de encargar os divinos, en 
descubrindo as carnes brancas da defunta, entre 
os viños evaporados e os delirios desencaixados, 
sóbenlle ao caletre todos os putrefactos desexos 
carnais e necrofílicos, pero o lume da fragua vai 
coller fachendas de redención e acabará con todo. 
 
“Simeón Julepe, entre labaradas, abrazado ao cadáver 
berra frenético. As langranas recúan, aspando os 
brazos. E toda a fragua adquire reflexos de incendio”.

En A cabeza do Bautista, o patriótico indiano 
retornado fuxindo de xustizas, e despois da boa 
e incomprendida acción de dotar a un pobo inculto 
de bar e billares, se reencontra co seu pasado 
encarnado no fillo da finada, que chega con 
intencións retortas de recuperar herdanzas e 
numerarios. O golpe só ten unha saída, e pasa por 
transportar o forasteiro á cova. A conseguilo se aplica 
con esmero a Pepona, que con esa acción quedará 
irremisiblemente unida ao destino do indiano. 
Pero no intre final todo se disloca e o que debería 
ser morte faise vida nun sen remedio.  

“Os seus ollos toldados, premen, ao fulgor do facón 
que ergue a estadea amarela de don Igi. A Pepona, 
desmaiada, sente que se arrefría sobre a súa boca 
a boca do Jándalo”.



TEATRO

Frankenstein. 
No soy un monstruo
Domingo 25 de novembro, 18 horas

Candidato aos Premios Max 2018 
(mellor espazo escénico)

Compañía: Pata Teatro
Xénero: teatro comedia
Autoría e dirección:  
Macarena Pérez Bravo e Josemi Rodríguez
Escenografía: Vicente Palacios
Deseño de son e iluminación: Josemi Rodríguez
Vestiario: Elisa Postigo
Música: Jesús Durán
Elenco artístico: Josemi Rodríguez e Carlos Cuadros

Víctor Frankenstein é un novo doutor que quere 
chegar lonxe no mundo da medicina. A súa idea 
é crear un ser, ao que dará vida a través de raros 
experimentos. Pero non todo sae como el esperaba. 
Tralo seu nacemento, a criatura sae fuxindo 
despavorida e inicia unha viaxe cuxo percorrido ten 
un único destino: atoparse con el mesmo e demostrar 
que non é un monstro.

Esta nova adaptación de Frankenstein é unha versión 
libre da obra de Mary Shelley, máis centrada na visión 
da criatura e na humanidade da personaxe, 

rompendo os clixés convencionais que temos 
do cine ou do teatro. A personalidade do 
Dr.Frankenstein queda a un lado e centrámonos 
na nobreza e pureza da súa creación.

A través desta tenra comedia, as emocións saen 
a flote, para dar paso a unha obra que nos toca  
o corazón e nos sopra o cerebro. 

No 2018 celébrase o 200 aniversario 
da publicación da novela de Mary Shelley.

Familiar + 6 anos Duración Prezo





1. O despacho de billetes do auditorio pechará 
con estrita puntualidade cinco minutos antes 
da hora prevista de comezo do espectáculo, 
momento no que ademais se pecharán as portas 
de acceso ao recinto. Comezado o espectáculo 
ninguén poderá acceder á sala. Solicítase a 
máxima colaboración anticipando a hora de 
chegada para evitar colas a última hora que 
produzan o atraso do comezo do espectáculo.

2. As entradas non vendidas anticipadamente, 
de habelas, estarán dispoñibles no despacho 
de billetes desde unha hora antes do comezo 
previsto para o espectáculo.

3. As portas de acceso abriranse 15 minutos antes 
da hora prevista do comezo do espectáculo.

4. As entradas mercadas no despacho de billetes 
serán asignadas pola organización. En caso de 
querer seleccionar unha localización concreta 
deberán utilizar o sistema de venda anticipada. 
Todas as butacas ofertadas contan con boa 
visibilidade. O organizador non garante a 
autenticidade das entradas non adquiridas nos 
puntos de venda oficiais, polo que neste caso 
declina toda responsabilidade.

5. TODO o público pagará entrada, 
independentemente da idade ou de ocupar ou 
non butaca. Non poderá acceder ao recinto 
ninguén sen entrada para poder computar a 
capacidade efectiva por razóns de seguridade e 
conforme ao Plan de autoprotección do recinto. 

A capacidade é única e compútase por persoas, 
non por butacas ocupadas.

6. Non se lle permitirá o acceso a quen presente 
unha entrada emendada, rota ou con indicios 
de falsificación. Non se admiten cambios nin 
devolucións.

7. A organización informa,  nos programas 
editados para a difusión de cada programación, 
das idades recomendadas para determinados 
espectáculos, que solicitamos respecten na 
medida do posible de cara a garantir o seu 
bo desenvolvemento.

8. Ao entrar no recinto, o público, consonte a 
lei, pode estar suxeito a un rexistro. Non se 
permitirá a entrada de comida, bebida ou 
obxectos que poidan ser considerados  
perigosos polo organizador ou estean 
prohibidos pola normativa vixente.  
Resérvase o dereito de admisión.

9. Nos espectáculos programados quedan 
reservados todos os dereitos de imaxe e 
propiedade intelectual. As persoas portadoras 
da entrada non poderán introducir cámaras de 
fotografar, de vídeo ou gravadoras; tampouco 
poderán, nin filmar ou gravar o espectáculo sen 
autorización escrita do organizador; en todo 
caso, actuarase conforme os acordos 
e a lexislación vixente que corresponda.

Normas de organización  
e acceso ao recinto:



As entradas poderán adquirirse anticipadamente  
(sen gastos de xestión, ao mesmo prezo que no despacho de billetes) 

•  A través da páxina web de Ticketea 

•  No teléfono 902044226

•  En Discos Elepé (r/ Doutor Cadaval, 35)

•  Horario: De 10 a 13,30 e de 16,30 a 20 h. de luns a sábado.

•  O mesmo día do espectáculo a partir dunha hora antes do comezo no despacho de billetes do Auditorio 
(sempre que houbese entradas dispoñibles).

Abonos (só en anticipada, non poderán adquirirse no despacho de billetes do propio Auditorio): 

Venda de entradas:

ABONO Á CARTA 5:  
Elixe 5 espectáculos de toda a programación 
combinados como queiras e goza dun 10 % de 
desconto sobre o prezo total.

ABONO Á CARTA 10:  
Elixe 10 espectáculos de toda a programación 
combinados como queiras e goza dun 25 % de 
desconto sobre o prezo total.

Auditorio Municipal do Concello de Vigo: Praza do Rei 1. Vigo 

www.ticketea.com

* Existen 4 espazos reservados para persoas con mobilidade reducida en cadeiras de rodas e 4 butacas  
ao seu lado reservadas para os seus acompañantes (de ser o caso). Este tipo de entradas poderán mercarse  

só a través da venda telefónica no teléfono 902 044 226, na billeteira de Elepé ou na do propio Auditorio  
o día do espectáculo (de non esgotarse na venda anticipada).



out>nov 18

Información:

Teléfonos:
Desde Vigo: 010 
Desde móbil ou fóra de Vigo: 986 810 260 

Horario:
Luns > Venres: 8.00 a 20.00 horas
Sábados: 10.00 a 14.00 horas 

Programación Municipal
de ARTES ESCÉNICAS

@Vigo_cultura

Vigocultura

vigocultura

ILLAS CÍES: Obxectivo Patrimonio da Humanidadewww.vigocultura.org

